
 
 
 
 
ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ 
ᓄᑕᕋᓛᑦ ᐊᑦᑕᕐᓇᖏᑦᑐᒥᑦ ᓯᓂᖃᑦᑕᕆᐊᓖᑦ ᐅᔾᔨᕆᔭᐅᖁᓪᓗᒋᑦ 
ᑕᕿᖓ 

ᐱᒋᐊᕐᕕᖓ: ᐅᑐᐱᕆ 5, 2022 
ᐃᓱᓕᕝᕕᖓ: ᐅᑐᐱᕆ 31, 2022 
ᓄᓇᕗᓕᒫᒧᑦ  45 ᑎᑦᑕᑯᓗᐃᑦ 

ᐅᑐᐱᕆ ᓄᑕᕋᓛᑦ ᐊᑦᑕᕐᓇᖏᑦᑐᒥᑦ ᓯᓂᖃᑦᑕᕆᐊᓖᑦ ᐅᔾᔨᕆᔭᐅᖁᓪᓗᒋᑦ ᑕᕿᕆᔭᐅᕗᖅ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᕌᒐᖓ ᐅᔾᔨᕈᓱᑦᑎᐊᓕᖁᓪᓗᒋᑦ ᐊᑦᑕᕐᓇᖏᑦᑐᒥᑦ 
ᓯᓂᖃᑦᑕᕆᐊᖃᕐᓂᖏᑦ ᓄᑕᕋᓛᑦ ᐊᓂᕐᓂᖃᙱᑎᓪᓗᒋᑦ ᐃᖅᑯᒻᒪᐅᑕᐅᕙᒃᑐᑦ 
ᐅᓄᕈᓐᓃᖅᐹᓪᓕᖁᓪᓗᒋᑦ ᐃᒪᓐᓇ ᖃᐅᔨᒪᔭᐅᒐᔪᒃᖢᓂ SIDS. ᓄᑕᕋᓛᑦ ᐊᓂᕐᓂᖃᙱᑎᓪᓗᒋᑦ 
ᐃᖅᑯᒻᒪᐅᑕᐅᕙᖕᓂᖏᑦ ᐃᒪᓐᓇ ᓇᓗᓇᐃᖅᑕᐅᕗᖅ ᓂᕆᐅᓇᙱᑦᑐᒥᑦ ᓇᓗᓇᖅᑐᒥᑦ ᓯᓂᒃᑎᓪᓗᒍ 
ᐃᓅᔪᓐᓃᖅᑐᖅ ᓄᑕᕋᓛᖅ ᓱᓕ ᐊᕐᕌᒍᑖᓚᐅᙱᑎᓪᓗᒍ. 

ᐅᑯᐊ ᐊᑦᑕᕐᓇᖏᑦᑐᒥᑦ ᓯᓂᒡᕕᖃᖅᑎᑦᑎᔪᓐᓇᕐᓂᖅ ᓄᑕᕋᓛᕐᒥᑦ: 

• ᓇᓪᓚᖓᑏᓐᓇᖅᐸᒡᓗᒋᑦ ᓯᓂᓕᕋᖓᑕ ᕿᐱᒃᓯᒪᓪᓗᓂ ᐅᕝᕙᓘᓐᓃᑦ ᓵᑦᑐᒥᒃ 
ᐊᓐᓄᕌᖅᓯᒪᓗᓂ. 

• ᓄᑕᕋᓛᖅ ᐃᒡᓕᖓᓂ ᐃᓄᑑᓗᓂ ᓯᓂᒋᐊᓕᒃ, ᓯᓂᒡᕕᐊᓂ ᐅᕝᕙᓘᓐᓃᑦ ᕿᔪᖁᑎᒧᑦ 
ᐊᖏᔪᖃᖓᑕ ᓴᓂᐊᓂ ᓯᕗᓪᓕᖅᐹᑦ ᑕᕿᓄᑦ ᐊᕐᕕᓂᓕᖕᓄᑦ.  

• ᓄᑕᕋᓛᖅ ᓯᓂᒡᕕᒋᓂᐊᖅᑕᖓ ᒪᓕᒋᐊᓕᒃ ᐅᓪᓗᒥᒧᑦ ᑲᓇᑕᒥ ᐊᑦᑕᕐᓇᖅᑕᐃᓕᒪᓂᕐᒧᑦ 
ᒪᓕᒋᐊᓕᖏᓐᓂᑦ.  

• ᐊᑐᖅᑕᐃᓕᓗᓯ ᐊᕿᓗᐊᖅᑐᓂᒃ ᕿᐱᖕᓂᒃ ᐱᙳᐊᕐᓂᓪᓗ ᐃᒡᓕᐅᑦᑎᐊᖅᓯᒪᕙᒡᓗᓯᓗ. 
• ᓱᐴᖅᑐᕐᕕᐅᖃᑦᑕᙱᓪᓗᓯ ᐊᒻᒪᓗ ᓱᕐᕋᖕᓇᖅᑐᖅᑐᖃᑦᑕᖏᓪᓗᓯ ᐃᓂᖓᓂ. 
• ᐊᓈᓇᒥᓂ ᐊᒫᒪᖃᑦᑕᕐᓗᓂ ᓯᕗᓪᓕᖅ ᑕᑮᖕᓄᑦ ᒪᕐᕉᖕᓄᑦ. ᐊᓈᓇᒥᓂ ᐊᒫᒪᒃᑎᑕᐅᕙᒡᓗᑎᒃ 

ᑕᖅᑮᖕᓂ ᒪᕐᕉᖕᓂᒃ ᓯᕗᓪᓕᕐᓂ ᓄᑕᕋᓛᑦ ᐊᓂᕐᓂᖃᙱᑎᓪᓗᒋᑦ ᐃᖅᑯᒻᒪᐅᑕᐅᕙᒃᑐᑦ 
ᐅᓄᕈᓐᓃᖅᐹᓪᓕᕈᓐᓇᖅᐳᑦ ᓇᑉᐸᓪᓗᐊᖓᓂ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᓕᐅᕆᕗᑦ ᐊᖓᔪᖅᑳᕆᔭᐅᔪᓂᑦ ᐸᖅᑭᔨᓂᓪᓗ ᐊᑦᑕᖕᓇᙱᑦᑐᒥᑦ 
ᓯᓂᒡᕕᖃᖅᑎᑦᑎᖁᓪᓗᒋᑦ ᓄᑕᕋᓛᑦ ᐊᑦᑕᕐᓇᙱᑦᑐᒦᓐᓂᖅᓴᐅᖁᓪᓗᒋᑦ ᐊᓂᕐᓂᖃᙱᑎᓪᓗᒋᑦ 
ᐃᖅᑯᒻᒪᐅᑕᐅᕙᒃᑐᑦ ᐅᓄᕈᓐᓃᖅᐹᓪᓕᖁᓪᓗᒋᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒫᓐᓇᐅᔪᖅ 
ᐱᓕᕆᖃᑎᖃᖅᑐᑦ ᓯᖓᐃᔪᓄᑦ ᐊᓐᓂᐊᓯᐅᖅᑎᓂᑦ ᓄᓇᕗᓕᒫᒥᑦ ᐅᓄᖅᓯᒋᐊᕐᓗᒋᑦ 
ᐱᓕᒻᒪᒃᓴᖅᑎᑕᐅᕙᒃᑐᑦ ᐊᒻᒪᓗ ᖃᐅᔨᒪᑎᑕᐅᓗᑎᒃ ᐊᑦᑕᕐᓇᖏᑦᑐᒥᑦ ᓯᓂᒃᑎᑦᑎᔭᕆᐊᖃᕐᓂᕐᒥᒃ. 

https://www.canada.ca/en/health-canada/services/safe-sleep/cribs-cradles-bassinets.html
https://www.canada.ca/en/health-canada/services/safe-sleep/cribs-cradles-bassinets.html


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᐅᒪᔪᓕᕆᔨᒃᑯᑦ 

ᑐᑭᓯᒋᐊᒃᑲᓂᕈᒪᒍᕕᑦ ᐊᑦᑕᖕᓇᙱᑦᑐᒥᑦ ᓯᓂᒡᕕᖃᖅᑎᑦᑎᓂᐅᑉ ᒥᒃᓵᓄᑦ ᓄᑕᕋᓛᑦ 
ᐊᓂᕐᓂᖃᙱᑎᓪᓗᒋᑦ ᐃᖅᑯᒻᒪᐅᑕᐅᕙᒃᑐᑦ ᐅᓄᕈᓐᓃᖅᐹᓪᓕᖁᓪᓗᒋᑦ, ᖃᐅᔨᒋᐊᕐᕕᒋᓗᒍ 
ᐋᓐᓂᐊᕕᓯ, ᐅᕗᙵᕐᓗᑎᑦ www.livehealthy.gov.nu.ca/iu, ᐅᕝᕙᓘᓐᓃᑦ ᖃᐅᔨᒋᐊᕐᓗᒋᑦ 
ᐊᑦᑕᕐᓇᙱᑦᑐᒥ ᓯᓂᖕᓂᕐᒧᑦ ᓱᓕᔪᑦ ᑎᑎᕋᖅᓯᒪᔪᑦ. 

### 
 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑖᓇᕋᐃ ᓴᒧᕕᐅᓪ  
ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5712 
dsommerville1@gov.nu.ca 

https://www.gov.nu.ca/sites/default/files/babys_safe_sleep_environment_ik-final_0.pdf
mailto:dsommerville1@gov.nu.ca

